
Ego Willelmus rex Anglorum, princeps Normannorum et Cenomannorum, trado coenobio sancti STEPHANI quod
in burgo Cadomi a me constructum est, æcclesiam sancti AUDOENI de Vileriis cum tota terra quam dedit Milo
mariscalcus, in maridagio cum filia sua, Arfasto in territorio Venuncii et Cadomi et Valceles. Trado etiam totam
terram cum pratis Osberni masculi. Concedo quoque totam terram quam de me tenet Giraldus mariscalcus in
territorio Cadomi, tam in alodio quam in foedio, medietatem quoque æcclesiæ sancti MICHAELIS cum medietate
decime ad eandem æcclesiam pertinente, quam dedit iamdicto coenobio Rodulfus præsbiter ut monachus fieret,
concedente Hugone de Grentemaisnil, de cuius foedio erat. Concedo etiam domum Turstini Legrini quietam
ab omni consuetudine, cum tribus iugeribus terræ, quorum duo habebat in vadio a Goisfrido filio Willelmi,
tercium erat de alodio suo, et medietatem molendini quod habebat ad Montem Acutum. Concedo quoque quattuor
iugera terræ quæ dedit eidem coenobio uxor eiusdem Turstini ut haberet præbendam suam inde quamdiu viveret.
Concedo etiam tria iugera terræ quæ dedit Odelinus sutor pro prebenda sua. Concedo quoque domum quam dedit
Rannulfus molendinarius post obitum suum, cum duobus iugeribus terræ quæ a Rodulfo Infante emerat, terram
etiam Grentonis Haterel quietam ab omni consuetudine, terram quoque quæ fuit Gunscelini præsbiteri quietam ab
omni consuetudine, centum quoque iugera terræ quæ tenet Hunfredus de Solariis in Grentivilla in alodio de me,
quieta ab omni consuetudine, alodium etiam Rogeri de Burgesbu, in quo sita est domus sua cum tota amaisimento
suo, et sex iugera alodii quæ tenet Willelmus frater eius in eodem territorio quieta ab omni consuetudine. Concedo
quoque terram quam tenet Godebaldus de Maigne in Bracio. Concedo etiam eidem coenobio totum alodium
Ansfridi de Polceio et nepotum eius, quod est in Algia, tam apud Sanctum PETRUM ad Ivos quam in aliis locis,
quietum ab omni gravaria et bernagio. Concedo tres domos Odonis Saliultre quas tenebat de me Baiocis et Cadomi,
quarum duæ sunt quietæ ab omni consuetudine, illa videlicet quæ est Baiocis et illa quæ est in castello Cadomi.
Concedo etiam decem iugera terræ quæ tenet de me in alodio Ansfridus Bos in Cressetot. Concedo quoque alodium
quod tenet de me Hamelinus de Galamancia in Cambis, aecclesiam etiam et terram Hugonis de Matrevilla quam
dedit Hugo de Cueio Sancto STEPHANO. Concedo quoque partem terræ quam habebat Willelmus filius Harderedi
citra fossatum per quod naves ascendunt in ortum Sancti STEPHANI, quam emit ab eo Gislebertus abbas triginta
quinque solidos et scissuram eiusdem fossati quam emit idem ab eodem quinquaginta solidos, aliam quoque
partem eiusdem terræ ultra fossatum, quam emerat ante Willelmus abbas ab eodem triginta solidos ad alveum
molendini. Unde testes sunt ex parte Sancti STEPHANI : Anschitillus de Maletot, Ricardus de Pratellis, Robertus
de Grainvilla, Warinus prepositus Divæ, Fremillus, Rainaldus nepos eius, Durandus de Harolvilla, qui omnes iam
dictum Willelmum hec cognoscentem et fatentem audierunt. Ex parte Willelmi : Tedaldus filius Fulcheredi et
Rogerus Bellus. Concedo etiam ut omnes naves in quibus res Sancti STEPHANI erunt, vel famulorum monasterii,
sive ipsæ res emptæ sint ad pontem Cadomi, seu undecunque advectæ, securæ et sine omni licentia ministrorum
meorum et sine omni disturbatione cuiuscunque occasionis, ducantur in prædictum fossatum et reducantur iuxta
commoditatem monachorum. Res vero burgensium Sancti STEPHANI eodem modo ducantur et reducantur, non
in navibus, sed in batellis. Homini quoque qui navem Sancti STEPHANI ducit, concedo unam navem quietam
ire et redire sicut navem Sancti STEPHANI. Burgum autem, quod eidem sancto dedi, concedo ut ita sit liberum,
solidum et quietum sicut habeo meum, et omnes consuetudines quas habeo in meo, habeat sanctus in suo, nec
prohibeatur unquam aliquis mercator, undecunque veniat, cum omnibus mercibus vel negociationibus suis venire in
ipsum burgum, hospitari aut redire inde secure et sine omni disturbamento meorum ministrorum, reddito ministris
Sancti STEPHANI theloneo negociationis suæ. Similiter eant securi homines de eodem burgo cum transierint
mare, quicquid portent et ubicunque illud accipiant quod portent. Concedo etiam Sancto STEPHANO homines
de Ros et Ceus liberos, solidos et quietos ab omni exercitu et carruagio [et gelt et co]llecta ut expediti sint ad
paranda et portanda cibaria et omnia alia necessaria mona[chis] inibi Deo servientibus. Concedo etiam ut omnis
qui aliquid ad propri[um opus Sancti STEPHANI vendiderit, quie]tus sit a theloneo ipsius rei quam vendiderit,
et ad vendendum non [attendat licentiam cuiuslibet mi]nistri mei. Eodem modo sit quietus a theloneo qui aliquid
emerit [de propria re Sanc]ti ST[EPHANI] et [cui]datum fuerit aliquid de propria re ipsius sancti vel famulorum
monasterii, si oportuerit eum transire per Cadomum, t[ran]s[eat li]bere sine omni theloneo ; similiter sint quieti ab
omni theloneo et consuetudine omnes qui sunt [de proprio vict]u Sancti STEPHANI et clerici de Sancto [Nicholao].
+ Signum Willelmi regis Anglorum ducis Normannorum et principis Coenomannorum. [Signum Roberti] filii
[regis +]. Signum Wil[lelmi filii] regis [+]. Signum Henrici filii regis [+]. Signum Willelmi + archiepiscopi. Signum
Gauffri+di Constantiensis episcopi. [Signum Roberti + Sagiensis episcopi.] Signum Gis[leberti] Luxoviens[is]
episcopi. Signum Ro+geri comitis. Signum [Ro]ber[ti] + comitis Moretonii. Signum Roberti + comitis de Mellent.
Signum Wil+lelmi de Bretolio. Signum Willelmi + Crispini. Signum Gualte+rii Gifardi. [Signum Rogerii Bigoti

+]. Signum Ricardi + de Corceio. Signum Roberti + de Molberaco. Signum comitis + Hugonis. [Signum] Eudonis
+ filii Huberti. Signum Radul+fi de Todeneio. Signum Hugonis de Gorniaco +. Signum Henrici de Ferreriis +.


